
Numri i lëndës: 2021:013747 

Datë: 21.06.2023 

Numri i dokumentit:     04415784 

 

                                                                                                                               P.nr.10/2021 

          

 NË EMËR TË POPULLIT 

 

GJYKATA THEMELORE NË GJILAN-Departamenti i Përgjithshëm- Dega në Novobërdë, përmes 

gjyqtarit  të  vetëm gjykues Ramiz Azizi, me bashkëpunëtoren profesionale Vlora Selmani-Rahimi, në 

çështjen penale kundër të pandehurit M... T... nga fshati B.. Komuna e Novobërdës, për shkak të veprës 

penale, Vjedhje pylli nga neni 349 paragrafi 1 të KPRK-së, duke vepruar sipas aktakuzës së 

Prokurorisë Themelore në Gjilan - Departamenti i Përgjithshëm, me numër PP.II.nr.17/2021 të datës 

21.01.2021, pas mbajtjes së shqyrtimit fillestar me datën 19.06.2023,mori dhe shpalli ndërsa me datë 

21.06.2023 përpiloi këtë: 

 

AKTGJYKIM 

 

Ndaj të pandehurit:  M...T.. nga babai Petar, dhe nëna R..., i lindur më..., në fshatin B.. komuna e 

Novobërdës, me vendbanim të përhershëm në fshatin Bushnicë komuna e N, i martuar, din shkrim 

lexim, ka të kryer shkollën e mesme, me profesion bujk, i pa punësuar, i gjendjes të mirë ekonomike, 

me nr. të lnj...., serb, shtetas i Republikës së Kosovës. 

 

ËSHTË FAJTOR 

S E P S E 
 

Më datë 28.10.2020, rreth orës 16:00h, në territorin e fshatit Trinicë komuna e Novobërdës, në pronën 

shtetërore, në vendin e quajtur “...i pandehuri me qëllim të përfitimit të kundërligjshëm pasuror për 

vete, ka vjedhur dru, në atë mënyrë që me sharrë motorike ka prerë 11copa dru të llojit bung, me 

diametër në cung 25-32cm, në lartësi të drurit 27cm, me gjatësi prej 10m, me vëllim të përgjithshëm 

prej 3.66m3, në këtë mënyrë i pandehuri me veprimet e veta të dëmtuarës APK-së, në Novobërdë i ka 

shkaktuar dëm material në shumën prej 468.48€. 

 

- me çka ka kryer veprën penale, Vjedhje pylli, nga neni 349 paragrafi 1 i  KPRK- ës. 

 

Andaj, gjykata në bazë dispozitës së lartcekur ligjore dhe neneve 4, 7, 17, 38, 39, 40, 43, 46, 47, 48, 49, 

69, 70, 71 dhe 72 të KPRK, si dhe nenit 364 të Kodit të Procedurës Penale (KPPK-së), të pandehurit i 

shqipton:  

 

 

 

DËNIM ME KUSHT                                                        

I.Ashtu që të akuzuarit   M..T...i shqiptohet dënimi me burgim në kohëzgjatje prej 1(një) viti, i cili 

dënim nuk do të ekzekutohet, nëse  i  akuzuari nuk kryen vepra tjera penale gjatë periudhës verifikuese 

në afat prej 2 (dy) vitesh,duke filluar nga dita e formës së prerë e këtij aktgjykimi,nën kërcënim të 

revokimit të tij në kuptim të 51 të KPRK-së. 
 

E dëmtuara APK- në Novobërdë, për realizimin e kërkesës pasuroro jurdike udhëzohet në kontest civil. 
 

I pandehuri lirohet nga shpenzimet e procedurës penale dhe shpenzimet e procedurës penale bien në 

barrë të kësaj gjykate.  

 

A r s y e t i m 

 

Rrjedha e çështjes dhe fjala përfundimtare e palëve 
 

Prokuroria Themelore në Gjilan- Departamenti i Përgjithshëm, ka ngritur aktakuzë me numër, 

PP.II.nr.17/2021 të datës 21.01.2021, kundër të akuzuarit, për shkak të veprës penale, Vjedhje pylli nga 

neni 349 paragrafi 1 të KPRK-së. 
 

Në shqyrtimin fillestar të datës 19.06.2023, në të cilin ishin prezent Prokurorja e Shtetit, i pandehuri 

dhe pas leximit të aktakuzës nga ana e prokurores së shtetit i pandehuri në këtë seancë e ka pranuar 

fajsinë për veprën penale e cila i vihet në barrë.  

 

2. Vlerësimi i pranimit të fajësisë 
 

Në shqyrtimin fillestar dhe publik, gjyqtari i vetëm gjykues pas dëgjimit të  prokurorit të shtetit, ka 

marrë aktvendim me të cilin kanë pranuar fajësinë e të pandehurit për kryerjen e veprës penale për të 

cilën akuzohet, ngase ka konstatuar se janë plotësuar gjitha kushtet ligjore për një gjë të tillë konform 

nenit 242 të KPPK-së. Në këtë aspekt gjyqtari i vetëm gjykues ka konstatuar se i pandehuri e ka 

kuptuar drejtë natyrën dhe pasojat e pranimit të fajësisë, se pranimi i fajësisë është bërë vullnetarisht, se 

i pandehuri nuk ka qenë i detyruar ose i shtrënguar në asnjë mënyrë që të pranoj fajësinë, se pranimi i 

fajësisë mbështet në faktet e çështjes të cilat i përmban aktakuza dhe se aktakuza nuk përmban ndonjë 

shkelje ligjore e as gabime faktike.  

 

3. Gjendja faktike e vërtetuar 
 

Duke u bazuar në të lartcekurat, gjyqtari i vetëm gjykues vërtetoi këtë gjendje faktike: se i pandehuri, 

ka kryer veprën penale Vjedhje pylli nga neni 349 paragrafi 1 të KPRK-së, në kohën vendin dhe 

mënyrën e përshkruar si në dispozitiv të këtij aktgjykimi. 

 

4. Elementet e veprës penale    

  

Gjykata, pas dëgjimit të deklaratës se  të pandehurit, e ka shpallur fajtor të pandehurin ku i njëjti ka 

kryer veprën penale të lartcekur ngase veprimet e të njëjtit i përmbajnë të gjitha tiparet e veprës penale 

dhe se i njëjti është penalisht përgjegjës. Kjo për faktin se i njëjti e ka pranuar edhe vet fajësinë. 
 

5. Rrethanat që janë marrë për bazë me rastin e shqiptimit të dënimit  
 

Gjykata, me rastin e shqiptimit të dënimit, ka vlerësuar se të pandehurit  ti caktoj dënim me burgim në 

kohëzgjatje prej 1(një) viti, i cili dënim nuk do të ekzekutohet, nëse  i  akuzuari nuk kryen vepra tjera 

penale gjatë periudhës verifikuese në afat prej 2 (dy) vitesh,duke filluar nga dita e formës së prerë e 

këtij aktgjykimi,nën kërcënim të revokimit të tij në kuptim të 51 të KPRK-së. 

Me rastin e matjes së dënimit e të pandehurit, gjykata ka marrë për bazë të gjitha rrethanat që ndikojnë 

në llojin dhe lartësinë e dënimit, të parashikuara në nenin 69 dhe 72 të KPRK-së, Kështu, si rrethanë 

posaçërisht lehtësuese, mbi bazën e së cilës gjykata e ka zbutur dënimin dhe ndaj të pandehurit, është 

fakti se i pandehuri e ka pranuar fajësinë në shqyrtimin fillestar. 
 

Gjithashtu, si rrethana posaçërisht lehtësuese, gjykata ka marrë dhe faktin se i pandehuri është penduar 

thellë për kryerjen e kësaj  vepre penale, e se i njëjti ka premtuar gjykatës se nuk do të kryej vepra tjera 

penale. Këto janë rrethana, që tregojnë se edhe me një dënim më të butë mund të arrihet qëllimi i 

dënimit dhe i pandehuri me të drejtë mund të pritet që në të ardhmen nuk do të kryej vepra tjera penale. 

Ndërsa, rrethanë rënduese gjykata ka vlerësuar rrezikshmërinë e veprës penale ka vjedhur dru, në atë 

mënyrë që me sharrë motorike ka prerë 11copa dru të llojit bung, me diametër në cung 25-32cm, në 

lartësi të drurit 27cm, me gjatësi prej 10m, me vëllim të përgjithshëm prej 3.66m3, në këtë mënyrë i 

pandehuri me veprimet e veta të dëmtuarës APK-së, në Novobërdë i ka shkaktuar dëm material në 

shumën prej 468.48€. 

  

6. Shqiptimi i dënimit në harmoni me peshën e veprës penale dhe me shkallën e përgjegjësisë penale të 

pandehurit dhe qëllimi i dënimit të shqiptuar         

Gjykata, ka konstatuar se dënimi me kusht,konsiston në parandalimin e të pandehurit nga kryerja e 

veprave penale në të ardhmen dhe të bëjë rehabilitimin e tij, të parandalojë personat e tjerë nga kryerja 

e veprave penale dhe të shprehë gjykimin shoqëror për veprën penale, ngritjen e moralit dhe forcimin e 

detyrimit për respektimin e ligjit.  

7. Vendimi lidhur me kërkesën pasurore juridike 

 

Sa i përket kërkesës pasurore juridike, gjykata në bazë të nenit 452 paragrafi 1 dhe 2 të KPP-ës për 

realizimin e kërkesës pasurore juridike të dëmtuarën AKP në Gjilan udhëzohet në kontest të rregullt 

juridiko civil. 

 

8. Vendimi për shpenzimet e procedurës penale  

 

Duke e pasur natyrën e kësaj çështje penale dhe gjendjen financiare e të pandehurit, gjykata, duke u 

bazuar nenin 452  paragrafi 4 të Kodit të Procedurës Penale, ka vendosur që të pandehurin ta liroj nga 

pagimi i shpenzimeve të procedurës ngase i njejti është shfrytëzues i ndihmave sociale sipas kartelës nr 

0125., e cila gjindet në shkresat e lëndës. 

 

Andaj duke u bazuar në të lartcekura gjykata vendosi si në dispozitiv të këtij aktgjykimi. 

 

        GJYKATA THEMELORE NË GJILAN 

                                          Departamenti  i Përgjithshëm – Dega në Novobërdë            

              P.nr.10/2023 më datë 21.06.2023 

 

Bashkëpunëtore Profesionale                             Gjyqtari i  vetëm gjykues, 

        Vlora Selmani-Rahimi                                                    Ramiz Azizi 

 

 

 

KËSHILLA JURIDIKE: Kundër këtij aktgjykimi mund të paraqitet ankesë në Gjykatën e Apelit në 

Prishtinë, në afat prej 30 ditëve nga dita e pranimit të të njëjtit. Ankesa në kopje të mjaftueshme i 

paraqitet kësaj Gjykate Themelore. 


